ATANSYON:

Si ou aveg (malvwayan) oswa ou
gen gwo pwoblem pou we byen
epi ou bezwen enfomasyon
konsenan Medicaid oswa Benefis
SNAP (Koupon pou achte manje)
nan foma altenatif ki aksesib, yon
Regleman alamyab nan Tribinal
federal ka afekte ou.

Ki Objektif Pwose a?

Yo negosye yon regleman alamyab nan yon aksyon
an rekou kolektif kont Administrasyon Resous
Imen Vil New York (HRA), Biwo Asistans Tanpore
ak pou Andikap Eta New York (OTDA), ansanm ak
Depatman Lasante Eta New York (DOH). Pwose a
deklare ajans sa yo pa t respekte Lwa sou
Ameriken ki Andikape ansanm ak Iot lejislasyon
dwa sivil lokal ak federal poutet yo pa t fe

aplikasyon, avi, piblikasyon ansanm ak lot dokiman
pou mete yo adispozisyon nan foma altenatif pou
moun ki malvwayan oswa ki gen gwo pwoblempou
we byen epi k ap eseye jwenn akse nan Medicaid
ak benefis SNAP (Koupon pou achte manje).

Pwose a rele Rafferty v. Doar, Nimewo 13-cv-1410
(TPG) epi li ann atant devan Tribinal Distri Etazini
pou Distri Sid New York. Pati yo deja prezante
antant sou regleman alamyab la devan Tribinal la
pou li ka apwouve li.

Kimoun Regleman Alamyab la Afekte?

Tribinal la setifye yon klas “Tout rezidan Vil New
York (1) ki gen andikap pou we ki limite anpil
aktivite pou we a oswa ki gen yon andikap pou we
selon fason ‘andikap’ defini anba Lwa Ameriken Ki
Andikape ki date 1990 ak Seksyon 504 Lwa
Reyabilitasyon ki date 1973; (2) ki kandida ki te
deja aplike oswa ki pral aplike oubyen moun ki
resevwa benefis SNAP ak/oswa Medicaid; epi (3) ki
bezwen dokiman alekri nan foma altenatif pou
asire yon kominikasyon efikas konsenan SNAP ak
Medicaid.”



Nan avi sa a, moun ki satisfe deskripsyon sa a, nou
pral rele yo "“Manm Rekou Kolektif la.”

Ki Kondisyon Debaz Regleman Alamyab
la Prevwa?

1. Konvesyon Dokiman yo nan Foma
Altenatif: Anvan 1lye jiye 2016 oplita, OTDA,
DOH, ak HRA pral prezante seten dokiman alekri
tankou piblikasyon, aplikasyon ak avi nan foma
altenatif bay moun ki malvwayan oswa ki gen gwo
difikilte pou we byen. Pami foma sa yo, genyen:
(a) gwo let ak polis karakte ki 18 pwen; (b) foma
odyo (anrejistreman pou itilize sou konpite ak lekte
odyo nimerik); epi (c) foma done (vesyon
elektwonik dokiman teks ki konpatib ak lojisyel
fonksyonel lekti ekran elektwonik). Si ou Manm
nan Rekou Kolektif la, ou ap kapab mande tou pou
yo ba ou materyo alekri sa yo an Bray, si lot foma
yo pa gen menm efikasite pou ou.

2. Akse nan Websayt: HRA pral entwodi
gradyelman koumanse lye dawout 2015 yon potay

sou websayt li jou 1ye desanm 2017; pandan
peryod sa a, potay la ap fe kontni web la aksesib
pou kliyan sou konpite pesonel epi sa pral pemet
yo resevwa, ranpli epi prezante aplikasyon ak re-
setifikasyon, jwenn akse nan seten preyavi, jwenn
balans kont yo epi telechaje dokiman ki kore
demann yo pou ka jwenn benefis SNAP.

3. Anrejistre Demann ki nan Foma Altenatif:
Nan dat 1ye jiye 2016 oplita, OTDA pral anrejistre
nan sistem enfomatik yo tout aranjman nan foma
altenatif Manm Rekou Kolektif la te mande.

4. Feé Rapo: OTDA ak DOH pral prezante rapo
trimestriyel bay avoka Demande yo ki montre
kantite Manm Rekou Kolektif la ki mande dokiman
alekri nan foma altenatif epi ki foma eske yo te
mande tou.

5. Fomasyon: OTDA ak HRA pral fome anplwaye
yo konsenan obligasyon yo pou bay akse nan
dokiman alekri sou SNAP ak Medicaid ki nan foma
altenatif, pou moun ki malvwayan oswa ki gen gwo
difikilte pou we byen.



6. Aplikasyon: Tribinal la pral konseve
jiridiksyon li pou mete anplas regleman alamyab sa
a pandan omwens 12 mwa apre Defande yo fin
mete anplas tout egzijans regleman alamyab la.

Ki kote mwen kapab jwenn Konvansyon
Regleman Alamyab la?

Konvansyon regleman alamyab la disponib sou
websayt ki pou avoka Demande yo, tankou
National Center for Law and Economic Justice,
http://nclej.org/ ansanm ak Drinker Biddle & Reath
LLP, http://www.drinkerbiddle.com/rafferty.
Epitou, li te afiche sou websayt HRA,
http://www.nyc.gov/html/hra/html/news/news.sht
ml, OTDA, https://otda.ny.gov/, ak DOH yo,
https://www.health.ny.gov/.

Kile Tribinal la pral Egzamine Regleman
Alamyab la?

Tribinal la pral oganize yon odyans pou lekite nan
dat 1ye oktob 2015 a 2e p.m. Odyans lan pral fet

http://nclej.org/
http://www.drinkerbiddle.com/
http://www.nyc.gov/html/hra/html/news/news.shtml
http://www.nyc.gov/html/hra/html/news/news.shtml

devan Jij Onorab Thomas P. Griesa, nan adres Ki
anba la a:

United States District Court for the Southern
District of New York

Daniel Patrick Moynihan United States
Courthouse

500 Pearl Street, Courtroom 26B

New York, NY 10007-1312

Kimoun Ki Gen Dwa Leve Objeksyon kont
Regleman Alamyab la?

Manm Rekou Kolektif yo gen dwa prezante
objeksyon li yo pa rapo ak regleman alamyab Ki
pwopoze a, si yo santi li pa ekitab, pa rezonab
oswa si li pa apwopriye. Pou ka soulve yon
objeksyon kont regleman alamyab la, ou gen dwa
paret an peson nan odyans pou lekite a oswa pou
gen yon avoka ki reprezante ou pou esplike Ki
objeksyon ou genyen. Epitou, ou gen dwa di ou pa
dako ak regleman alamyab la le ou voye yon let ki
make sou li "Rafferty v. Doar Class Settlement” epi



ki gen dat lapos la sou li ki make 26 septanm 2015
oplita, bay Tribinal la nan adres ki make anle a.

Kimoun ki Reprezante Rekou Kolektif l1a?

Tribinal la te nonmen kek avoka pou reprezante
Manm Rekou Kolektif la. Moun sa yo se:

Greg Bass

National Center for Law and Economic Justice
275 Seventh Avenue Suite 1506

New York, NY 10001-6708

Tel. (212) 633-6967

Joshua M. Link, Michael P. Daly
Drinker Biddle & Reath LLP
One Logan Square, Ste 2000
Philadelphia, PA 19103-6999
Tel. 215-988-2700



Kimoun Mwen Dwe Rele si Mwen Gen
Kesyon Konsenan Avi oswa Regleman
Alamyab la?

Si ou gen kelkeswa kesyon konsenan regleman
alamyab sa a, tanpri rele avoka Man Rekou Kolektif
yo: the National Center for Law and Economic
Justice nan (212) 633-6967, oswa Drinker Biddle &
Reath LLP nan (215) 988-2700. TANPRI PA RELE
TRIBINAL LA.

Eske Avi a Disponib Nan Foma Alténatif?

Wi. Ou gendwa li Avi a nan lang Angle ak Panyaol,
ak gwo let (polis karakte 18 pwen) epi ou gendwa
telechaje li nan foma odyo sou websayt sila yo:

e HRA,
http://www1.nyc.gov/site/hra/news/legal-
notices-rules.page

e OTDA, http://otda.ny.gov/

e DOH, https://www.health.ny.gov/

e National Center for Law and Economic Justice,
http://nclej.org/



http://www1.nyc.gov/site/hra/news/legal-notices-rules.page
http://www1.nyc.gov/site/hra/news/legal-notices-rules.page
http://otda.ny.gov/
http://nclej.org/

e Drinker Biddle & Reath LLP,
http://www.drinkerbiddle.com/rafferty

Si ou ta renmen yon kopi Avi a an Bray, nan foma
odyo (sou CD), oswa ak gwo let (polis karakte 18
pwen), tanpri rele National Center for Law and
Economic Justice, oswa Drinker Biddle & Reath
LLP.

